Тақырыбы: «Алтын жүрек анамыз»
Мақсаты: Оқушылар,   мәнерлеп оқу арқылы  ананы  қадірлей білетін ұрпақ тәрбиелеу.
Ресурстар: Слайд, шарлар, гүлдер;
Барысы:
Жүргізуші:
Армысыздар, құрметті ата-аналар, ұстаздар және оқушылар! Бүгін біз  «Алтын жүрек анамыз» атты бастауыш сыныптардың арасында өтетін  мәнерлеп оқудан сайысымызды ашық деп жариялаймыз. Адамды дүниеге әкелетін, өмір сыйлайтын- құдіретті  кім? (ана) . Сол құдірет иесінің алдында бәріміз де  бас июге тиіспіз.
Жүргізуші:
Жалын мен жырдан жаралған
Әні мен сыры – ақ арман.
Өнерпаз жастар алдыңда,
Намыс пен нұрдан жаралған! –олай болса  байқауымызды бастаймыз! 
Жүргізуші:
Шалқытып мерекеде ән салайық,
Өнерпаз өрендерге тамсанайық.
Әділдікпен шындықты арқа тұтқан,
Әділқазы алқасымен танысайық.  (Әділқазылар алқасымен таныстыру)
Жүргізуші:
1-кезең «Сәлем сөздің анасы» таныстыру
2-кезең мәнерлеп оқу 
Жүргізуші: Сайысты бастау үшін әр қатысушының реттік номерін таңдап алайық.
1-кезең «Сәлем сөздің анасы». 
Сайыскерлер келіп  жетті танысуға,
Бойындағы бар дарынды дарытуға.
Қорықпастан сахнаға келіп жетті,
Әдеппен, ізетпен танысуға- дей келе  қатысушылар өздерін таныстытруды бастасын.
Жүргізуші:
2-кезең мәнерлеп оқу 

Асыл анам, нұр шашқандай келбетің,

Сенсіз басып жүре алам ба жер бетін?

Бір қолыңмен балаң жатқан бесікті,

Бір қолыңмен ұлы әлемді тербеттің- дей келе  сайысқа қатысушыларымыздың  мәнерлеп оқу кезеңін бастайық.

Жүргізуші:
Әр қатысушыларды шақырып отыру

Жүргізуші:
Нұрлы үмітін арқалаған арқаға,
Жан сәулесін тарататын баршаға.
Шын пейілмен құрметімізді көрсетіп,
Өнерпаздарды шақырайық ортаға, — дей келе  бүгінгі кештің өнерпаздарын, сайыскерлерін ортаға шақырайық.
Жүргізуші:
Қандай ғажап қарашы айналаңа ,
Бақыттан басың, сiрә, айнала ма ?!
Ұл-қызы азамат боп есейдi деп,
Құрметпен сөз берейiк ұстаздарға , — дей отырып,
әділ-қазыларға  сөз кезегiн береміз.
Жүргізуші:
Мойытпасын қиындықтар сендерді,
Батылдықпен асыңдар сан белдерді.
Біліміңмен қуантсаңдар мектепті,
Жақсы іспен қуантыңдар елді енді, дей келе құрметті көрермендер осымен «Алтын жүрек анамыз» атты  байқауымыз аяқталды. Келгендеріңізге көптен –көп рахмет!






